
Brollach
Ceapadh an plean straitéiseach seo d’ITBÁL i gcomhthéacs na forbartha sóisialta agus eacnamaí i gcoitinne atá á dhéanamh ar thairseach Lár na Tíre/réigiún Lár na Tíre agus na hÉireann. Fógraíodh fís don Tairseach sa Chreat um Fhorbairt Straitéiseach do Thairseach Lár na Tíre a sheol An Tánaiste agus Aire Airgeadais, Briain Ó Comhain, i Mí na Nollag 2006. Creat é seo lena ngabhann ‘go bhforbrófar Tairseach eolas-bhunaithe iomaíoch den scoth atá á tacú ag struchtúr agus ag timpeallacht uirbeach ardchaighdeáin, ag bonneagar fíormhaith agus ag ceannasaíocht fhíseach a chuirfidh chun cinn oiread is féidir caighdeán saoil a saoránach.’ 
Tá ainmniú agus forbairt Tairseach Lár na Tíre thar a bheith tábhachtach agus tabharfaidh sí bunús d’fhorbairt réimse deiseanna fostaíochta agus oideachais ardchaighdeáin a bheidh dírithe ar inrochtaineacht agus ar shoghluaiseacht. 
Mar phríomhfhoras ardoideachais agus taighde Lár na Tíre beidh ról gníomhaí agus ceannaire ag ITBÁL i dtaobh fíorú na físe seo agus i dtaobh forbairt rathúil Tairsí eolas-bhunaithe iomaíoch den scoth. 
Sa phlean straitéiseach seo sonraítear fís dhúshlánach uaillmhianach d’fhorbairt  na hInstitiúide, ach is fís í, mar sin féin, a fhéadfar a fíorú. Tá sí á tacú ag roinnt straitéiseanna, tosaíochtaí, cuspóirí agus gníomhartha a sheachadófar i gcaitheamh na tréimhse cúig bliana seo romhainn. Leis an bplean seo cinntítear go leanfar de bheith ag cur béime ar sprioc an shármhaitheasa  nuálaíoch i dteagasc agus i gcur chun cinn an timpeallacht fhoghlama, ar fhorbairt chlú láidir  ó thaobh gníomhaíochtaí taighde agus nuálaíochta de, agus ar ról ceannasaíochta  i bhforbairt eacnamaíoch, shóisialta agus chultúrtha Tairseach/réigiún Lár na Tíre agus in eacnamaíocht na hÉireann. 
Braitheann forbairt eacnamaíoch Thairseach/réigiún  Lár na Tíre ar fheabhsú scileanna agus ar mhéadú earnálacha eacnamaíocha le breisluach ard.  Táthar tar éis na hearnálacha ar comhaontaíodh orthu a bheith ann mar chuid de straitéis Lár na Tíre a chur san áireamh agus an plean straitéiseach seo á ullmhú, agus tá plean straitéiseach ITBÁL ag teacht go beacht anois le riachtanais fhorbartha na Tairsí. Tá céatadán ard de ghníomhaíocht eacnamaíoch agus thionsclaíoch le luach níos ísle ag Lár na Tíre agus tá gá le fostaíocht ardchaighdeáin a mhealladh isteach. Déanfar sin a éascú tríd an bplean straitéiseach nua seo agus beidh ról ríthábhachtach ag ITBÁL i dtaca le feabhsú an bhunachar scileanna agus an chaipitil dhaonna sa Tairseach. 
Dá bhrí sin tá freagairt uileghabhálach tugtha ag ITBÁL do na dúshláin atá os comhair réigiún Lár na Tíre. 
Réamhrá le Cathaoirleach an Choiste Rialaithe
Le linn an phlean straitéisigh seo d’ITBÁL beifear ag tógáil ar na láidreachtaí atá ag an institiúid chun teacht chun cinn mar fhoras oideachais a roghnaíonn foghlaimeoirí agus taighdeoirí sa tír seo agus go hidirnáisiúnta. 
Gabhann feabhsú ó bhonn ar ról na hInstitiúide i bhforbairt eacnamaíoch agus shóisialta ar Thairseach Lár na Tíre leis an bplean seo agus cuireann sé béim bhreisithe ar fhorbairt na láidreachtaí taighde atá ag ITBÁL san áireamh. Ag an am céanna leanann sé de bheith ag cur chun cinn sármhaitheasa fhoghlama agus teagaisc mar phríomhthosaíocht.  Léiríonn an plean sraith thionscnamh chun athruithe a chur i gcrích a bhunaítear ar rath mór na hInstitiúide go dtí seo agus a chuimsíonn spriocanna arda i dtaca na gcúig bliana seo chugainn. 
	Spriocanna d’ITBÁL 2009-2013

	· Méadú 40% ar líon na mac léinn go 7,700 a bhaint amach 

· Leanúint de bheith ag baint amach leibhéil arda infhostaitheachta agus shoghluaiseachta ar fad i leith mac léinn de chuid ITBA agus go bhfaighidh 95% na mac léinn post nó go mbogfaidh siad ar aghaidh chun breis staidéir a dhéanamh laistigh de shé mhí ón gcéim a fháil 
· Pobal na n-iarchéimithe a mhéadú go 1000 thar shaolré an phlean
· Idirnáisiúnú an champais a mhéadú chun gur mic léinn ón iasacht iad 15% d’fhoghlaimeoirí lánaimseartha faoi 2013
· Céatadán clár na hInstitiúide a thairgtear i gcomhar le forais ardoideachais eile a mhéadú go 20% 
· Maoiniú €10 milliúin in aghaidh na bliana a ghnóthú i gcomhair taighde faoi 2013 
· Céatadán pobail i dTairseach Lár na Tíre a mhéadú a bhfuil cáilíochtaí tríú leibhéil acu ó 28.9% (mar atá sé faoi láthair) chuig an meán náisiúnta ar a laghad (is é sin, 34.3%) agus 48% a bhaint amach faoi 2020 
· Díriú ar 70% den taighde a déantar ag an Institiúid a bheith á shainiú ag comhoibriú le tionscadal/fiontar 
· Tacú le forbairt nuálaíochta agus fiontraíochta sa réigiún 
· Láidreachtaí taighde suntasacha a fhorbairt sa teicneolaíocht leighis, san eolaíocht chógaisíochta, sna heolaíochtaí sláinte/beatha, i dTFC/innealtóireacht agus sa léann daonna
· Straitéisí foghlama agus teagaisc a fhorbairt a chabhróidh linn ráta críochnaithe 85% a bhaint amach i measc mac léinn ar fud na gclár go léir 
· Ardán ríomhfhoghlama idirghníomhach do mhic léinn a fhorbairt 


Ós rud é gurb í ITBÁL an t-aon foras tríú leibhéil i Lár na Tíre braithfidh rath na Tairsí/an réigiúin go mór ar an méid ina gcomhlíonfar na spriocanna seo. 
I réamhrá an Uachtaráin déantar sainaithint ar na príomhthosaíochtaí agus ar na tionscnaimh thacaíochta a chuirfidh ar ár gcumas na spriocanna a bhaint amach. Ar shainghnéithe an phlean áirítear méid na ngníomhartha comhoibrithe, go gcruthófar fíor-fhoras ríomhfhoghlama idirghníomhach, chomh maith le béim nua ar thaighde straitéiseach. Léiríonn spriocanna uaillmhianacha inmheasta go cruinn an fhís níos fairsinge in gach cás. Tabharfaidh Coiste Rialaithe ITBÁL tacaíocht láidir don bhainistíocht, don bhfoireann agus do luchtanna leasa eile i dtreo ‘s go mbainfear na spriocanna arda seo amach, spriocanna a rachaidh chun leasa ár mac léinn agus an phobail i gcoitinne araon. 
Paul Breen

Cathaoirleach
Réamhrá le Uachtarán ITBÁL
Beidh tacaíocht á fáil ag na tosaíochtaí a sonraítear sa phlean straitéiseach seo ó thionscnaimh a cuirfear ar siúl chun an coláiste a thabhairt chun cinn mar choláiste a roghnaíonn foghlaimeoirí in Éirinn agus thar lear, chun sármhaitheas i bhfoghlaim agus i dteagasc a chur chun cinn, chun ár gclú maidir le cúrsaí taighde a neartú agus chun ról gníomhaí a bheith againn i dTairseach Lár na Tíre agus ina cúlcheantar. 
Is í bunús tosaíochtaí straitéiseacha na hInstitiúide í an fhís d’ITBÁL. Cuirfear tionscnaimh phraiticiúla i ngníomh chun acmhainn na bhfoghlaimeoirí ar gach aon leibhéal a fíorú agus chun cumas taighde na hInstitiúide a chur chun cinn.   
Ba chóir dúinn glacadh leis  nach beag an dúshlán atá romhainn chun an fhís seo a chur i gcrích, ach le dílseacht na foirne ar fad agus le tacaíocht ó lucht náisiúnta déanta beartais is féidir linn spriocanna an phlean a bhaint amach. Déanfar an fhís seo a fhíorú i dtimpeallacht chomhoibríoch i dteannta le forais ardoideachais agus thaighde in Éirinn agus thar lear agus le príomhluchtanna leasa eile. 
An Fhís d’ITBÁL
Déanfar coláiste d’ITBÁL a roghnóidh foghlaimeoirí agus foireann sa réigiún, sa tír agus go hidirnáisiúnta. Bainfear é seo amach trí sármhaitheas nuálaíoch a chur chun cinn i dteagasc agus trí feabhas a chur ar an dtimpeallacht atá dírithe ar fhoghlaim, trí clú láidir maidir i dtaobh taighde a chur ar bun, trí nuálaíocht agus comhoibriú tionsclaíoch, agus trí ról ceannasaíochta i bhforbairt eacnamaíoch, chultúrtha agus ó thaobh an chomhshaoil de i dTairseach/réigiún Lár na Tíre. 
Coláiste a roghnaítear
Tá achoimre déanta anseo thíos ar na príomhthionscnaimh thacaíochta atá ann chun clú mar choláiste a roghnaítear a bhaint amach sa réigiún, sa tír agus go hidirnáisiúnta. Má bhaintear an chuspóir seo amach beidh ar cumas na hInstitiúide dóthain fáis a dhéanamh chun gur féidir léi a cuid dualgas a chomhlíonadh i leith foghlaimeoirí agus i leith an phobail i gcoitinne.  
	Tionscnaimh chun Coláiste is rogha le Mic Léinn a dhéanamh d’ITBÁL 

	

	· Eiteas agus cultúr na hInstitiúide atá dírithe ar an bhfoghlaimeoir a chur chun cinn trí béim a chur ar shármhaitheas i dteagasc agus i nuálaíocht i seachadadh cláir. 

	· Cláir ardchaighdeáin nuálaíocha a sheachadadh, ó Leibhéal 6 go Leibhéal 10, cláir a fhreastalaíonn ar riachtanais na sochaí agus an tionscail 
· Rannpháirtíocht na mac léinn i bpróiseas déanta cinnidh na hInstitiúide a mhéadú 

	· Cláir mhúinte agus thaighde-bhunaithe a mhéadú

	· Deiseanna foghlama ar feadh an tsaoil a chumasú 

	· Scéim nuálaíoch scoláireachta a úsáid chun tuilleadh béime a chur ar mhealladh mac léinn ardchaighdeáin 

	· Na córais tacaíochta meantóireachta agus  teagascóireachta do mhic léinn a fheabhsú 
· Tacú le tionscnaimh atá ann cheana, chun feabhas a chur ar rochtain, cuimsiú agus éagsúlacht 

	· Comhoibriú le forais ardoideachais eile maidir le tairiscintí cláir a mhéadú 

	· Tuilleadh foghlaimeoirí idirnáisiúnta a mhealladh, sa tslí gurb ionann a líon agus 15% d’fhoghlaimeoirí lán-aimseartha faoi 2013 
· Cur le socrúcháin chliniciúla agus phraiticiúla ar fud na gclár go léir 

	· Infheistiú a dhéanamh i bhforbairt fhisiciúil an champais 

	


Sármhaitheas i bhFoghlaim agus i dTeagasc 
Tá sármhaitheas i bhfoghlaim agus i dteagasc ina chrann taca do phlean straitéiseach na hInstitiúide agus is é an bonn é ar a dtógfar sármhaitheas i dtaighde.  
Leanfar de bheith ag neartú Aonad Foghlama agus Teagaisc na hInstitiúide, cuspóir shuntasach a baineadh amach de thoradh an phlean a tháinig roimhe seo, go 2013. Cuirfear gníomhartha tacaíochta i ngníomh chun tús áite a thabhairt do shármhaitheas i dteagasc agus d’fhorbairt timpeallachta nuálaí atá dírithe ar fhoghlaim.  Orthu siúd atá forbairt agus méadú ar chláir atá ann cheana féin chomh maith le Institiúid idirghníomhach ríomhfhoghlama atáimid chun cur ar bun. 
	Tionscnaimh chun Sármhaitheas i bhFoghlaim agus i dTeagasc a bhaint amach 

	· Cláir dhírithe nua nuálaíocha a fhorbairt agus feabhas a chur ar thairiscintí traidisiúnta d’fhochéimithe, d’iarchéimithe agus do lucht foghlama ar feadh an tsaoil. Bainfear leas as acmhainn iomlán as modúlú.  

	· Úsáid agus cur i bhfeidhm TF agus teicneolaíochtaí eile a mhéadú chun institiúid idirghníomhach ríomhfhoghlama a chruthú 

	· Foireann spreagtha ardchaighdeáin a mhealladh, a earcú agus a choinneáil 
· Leanúint den bpróiseas inmheánach dearbhú cáilíochta 

	· Forbairt ghairmiúil leanúnach a chur ar fáil don bhfoireann ar fad 


Taighde straitéiseach á fhorbairt
Gné nua den bplean straitéiseach seo is ea an bhéim a cuirtear ar fhorbairt cumas agus acmhainn thaighde na hInstitiúide. Ar na gníomhartha tacaíochta áirítear forbairt straitéise taighde uaillmhianaí nua agus campas nua taighde atáimid chun tógáil. Mar chuid den straitéis thaighde beidh tionscnaimh i gcomhar le forais ardoideachais in Éirinn agus thar lear, agus meallfaidh sí taighdeoirí a bhfuil cumais thar an gnáth agus clú idirnáisiúnta acu.  Tá sé i gceist ag na tionscnaimh seo láidreachtaí taighde na hInstitiúide agus an réigiúin a athrú chun feabhais agus tógáil ar na cuspóirí atá bainte amach go rathúil ag ITBÁL  le déanaí.  
	Tionscnaimh chun Gníomhaíochtaí Taighde Straitéiseacha a fhorbairt  

	· Straitéis fhoghlama don Institiúid a fhorbairt a:

· Mhéadóidh an bhéim a cuirtear ar fhorbairt ghníomhaíochtaí straitéiseacha taighde de réir láidreachtaí Tairseach/réigiún Lár na Tíre 
· Chuirfidh le buiséad bliantúil aisfhillteach a dírítear isteach i bhforbairt agus in oibriúchán bearta/cláir um tacaíocht taighde chun foireann thaighde nua a ‘shíolrú’ agus chun tacú le taighdeoirí atá ann cheana féin 
· Mhéadóidh tacaíochtaí meantóireachta agus oiliúna don bhfoireann thaighde 
· Dhíreoidh isteach ar shlí níos láidre ar thograí maoiniú taighde sonraithe iomaíocha ardchaighdeáin 

	· Campas taighde nua a chruthú:

· Forbairt a dhéanamh i gcomhar le luchtanna leasa taighde agus tionscail 
· Spás T&F ardteic in-tí, an dara céim d’Ionad Nuálaíochta agus Taighde Lár na Tíre, agus halla éisteachta 
· Beith ina óstach ar ionaid taighde spreagúla straitéiseacha na hITBÁL 
· Comhthograí taighde agus comhoibriú le forais ardoideachais in Éirinn agus thar lear a phlé: 
· Forbairt a dhéanamh ar naisc atá ann cheana féin le  comhpháirtithe in Éirinn agus thar lear, lena n-áirítear Georgia Tech Ireland agus Ollscoil Chathair Bhaile Átha Cliath, foras a bhfuil Meamram Tuisceana ag ITBÁL leis. 
· Clár nua do Thaighde in Institiúidí Tríú Leibhéil a thionscnamh,  Fondúireacht Eolaíochta Éireann agus tograí cistiúcháin iomaíocha eile le tionscail an réigiúin agus le comhpháirtithe ardoideachais

	· Roinnt taighdeoirí a bhfuil cumas ar leith agus clú idirnáisiúnta acu a mhealladh:
· Ar chonradh le téarmaí tarraingteacha
· Iasachtaí (ó fhorais eile)

	· Taighdeoir fíormhaith eile a cheapadh ar bhoird chomhairleach an ionaid taighde 
	· Ioncam taighde €10 milliún in aghaidh na bliana a ghiniúint faoi 2013

	· Cláir 4ú leibhéil a mhéadú


	


Ról Gníomhaí i dTairseach Lár na Tire agus sa Réigiún mórthimpeall air 
Tá ITBÁL in ionad fíormhaith chun ról gníomhaí a bheith aige i bhforbairt eacnamaíoch, shóisialta, chultúrtha agus i bhforbairt chúrsaí comhshaoil i dTairseach Lár na Tíre agus sa réigiún mórthimpeall. Tá sé i gceist againn bheith tiomanta go mór d’fhorbairt fhiontair nua agus do chomhoibriú le tionscal, rud as a dtiocfaidh go mbainfear cuspóirí amach a fhéadfar a mheas faoi mar atá sonraithe i spriocanna i dtaobh an phlean. Orthu seo tá sprioc go mbeidh comhoibriú ón tionscal/fiontar ag gabháil le 70% den taighde.
	Tionscnaimh chun Ról Gníomhaí a thabhairt don Institiúid sa Réigiún 

	· Líon na gcéimithe tríú agus ceathrú leibhéil i measc pobal Tairseach/réigiún Lár na Tíre a mhéadú chuig leibhéil náisiúnta ar a laghad 

	· Feidhmiú mar ghníomhaí chun tairseach shármhaith eolas-bunaithe iomaíoch a fhorbairt trí bheith ag díriú isteach ar thionscnaimh fheidhmeach thaighde le tionscal sa réigiún 
· Díriú ar réimsí taighde lárnacha: teicneolaíocht leighis, eolaíocht chógaisíochta, na heolaíochtaí sláinte/beatha, TFC/innealtóireacht agus an léann daonna, 

	· An leibhéal tiomantais i leith fiontair nua agus rannpháirtíocht chomhoibríoch sa tionscal a mhéadú
· Comhthograí a fhorbairt le Georgia Tech Ireland

	· Líon na n-iasachtaí ón tionscal a mhéadú:

· Socrúcháin mhac léinn
· Rannpháirtíocht an tionscail i gcláir theagascóireachta 
· Iasachtaí foirne chuig an tionscal

	· Foghlaim obair-bhunaithe a mhéadú 

	· Cabhrú le forbairt scileanna sa réigiún, ar a n-áirítear teacht ar fhoghlaim ar feadh an tsaoil agus rochtain do mhic-léinn nach mic léinn traidisiúnta iad, le cabhair meicníochtaí seachadta nuálaíocha agus trí mhodhanna malartacha oideachais 
· Ionaid fhor-rochtana a fhorbairt  

· Tacú le forbairt chultúrtha sa réigiún


	


Conclúid
Cuirfidh an plean straitéiseach seo creatlach ar fáil do cheann de na tréimhsí is spreagúla i stair ITBÁL. Ní féidir é a chur i gcrích ach amháin má díreofar go huile agus go iomlán ar ár gcuid mac léinn agus má thacaíonn an fhoireann leis go diongbháilte. Seasann sé do dheis ar leith atá ag ITBÁL mar fhoras, ag ár bhfoghlaimeoirí agus ag an réigiún i gcoitinne. Deis í seo a bhfuilimid meáite ar í a thapú.  Tá bearta déanta cheana féin chun tús a chur le cur i bhfeidhm an phlean agus táim ag súil le bheith ag obair as láimh a chéile leis na luchtanna leasa go léir chun an fhís agus na tosaíochtaí uaillmhianacha seo a bhaint amach thar na cúig bliana seo amach romhainn.  
An tOllamh Ciarán Ó Catháin

Uachtarán
1. Cúlra
Tá pobal mac léinn 5,500 foghlaimeoirí ag ITBÁL agus soláthraíonn cláir a forbraíodh de réir riachtanas an réigiúin, na tíre agus de réir riachtanas idirnáisiúnta. Le blianta beaga anuas tá próiseas curtha ar siúl ag an Institiúid go rathúil ina bhfuil sí ag fothú a hacmhainn thaighde agus a bunús taighde ina gcuirtear béim ar ghníomhaíochtaí taighde fheidhmigh. Is cúnamh í an bhéim seo i dteannta an teagmháil le heagraíochtaí tionscail agus tráchtála, i gcinntiú go mbeidh tábhacht agus hinniúlacht theicneolaíoch ag gabháil le cláir na hInstitiúide, agus tá sé tar éis ionchas fostaíochta ár gcuid céimithe a fheabhsú. D’éirigh le ITBÁL, leis, mic léinn idirnáisiúnta a mhealladh isteach agus tá comhaontuithe aici le 180 institiúid ardoideachais timpeall an domhain. 
Tá cuid den rath seo tar éis teacht de thoradh an phlean straitéisigh a bhí ag an Institiúid roimhe seo, is é sin, an plean a bhain leis an tréimhse 2003-2008. Bhí meicníocht athbhreithnithe sa phlean sin chun cabhrú linn bogadh ar aghaidh chuig tréimhse cúig bliana nua. Baineann an plean d’ITBÁL atá faoi chaibidil anseo leis an tréimhse 2009-2013 agus tá de chuspóir aige tacú le forbairt na hInstitiúide sa mheántéarma agus cur go mór lena ról i dtaobh forbairt eacnamaíoch agus shóisialta Tairseach Lár na Tíre go ginearálta.  Tá an plean seo bunaithe ar phleanáil chomhtháite agus sprioc aige mórghníomhartha na hInstitiúide a chur chun cinn ar chuma inbhuanaithe. Tá fís do thodhchaí na hInstitiúide á léiriú sa phlean agus tá sraith thosaíochtaí  agus tionscnamh straitéiseacha atá dírithe ar fhíorú na físe seo á chur i láthair ann.   Is ar chomhchomhairliú le luchtanna leasa agus ar anailís fachtóirí inmheánacha agus seachtracha atá an plean seo bunaithe - plean uaillmhianach is ea é ach is féidir é a fhíorú mar sin féin. 
2. An Plean Straitéiseach a fhorbairt
Agus an plean straitéiseach seo á fhorbairt tugadh aird chuí air go ndéantar deimhin de go léiríonn sé go hiomlán na himpleachtaí a bhaineann leis an timpeallacht sheachtrach, leis na beartas rialtais agus le tiomántóirí éagsúla inmheánacha agus seachtracha, agus go mbreithnítear orthu seo ann. Bhí an próiseas pleanála bunaithe ar roinnt gnéithe: 
· Deineadh taighde mionchruinn ar an gcúlra maidir leis an gcomhthéacs seachtrach atá ina fhráma don bplean straitéiseach seo. Air seo bhí anailís réadúil ar an Institiúid agus measúnú ar fhorbairtí deimeagrafacha agus ar fhorbairtí beartais in Éirinn agus thar lear ina theannta sin. 

· Chuathas i mbun comhairlithe fad-réimsigh le baill foirne, le mic léinn agus le dreamanna eile gur suim leo an t-ábhar, chun a áirithiú go bhfaigheadh gach aoinne deis chun cur leis an próiseas pleanála straitéiseach.  

· Chuathas i mbun clár mór comhairliúcháin le luchtanna leasa seachtracha agus le baill den bhfoireann bhainistíochta shinsearach; leis an gCoiste Rialaithe; le cinn ranna; le hionadaithe mac léinn; agus le cinn ionaid taighde, chomh maith. Cuireadh cruinnithe ar siúl, leis, leis an bhFóram Comhpháirtíochta agus leis an gComhairle Acadúil.  

· Tionóladh grúpaí fócais agus tugadh deis do gach ball freastal ar na hócáidí seo. 
I dtreo is go mbeidh an plean seo éifeachtach tá misean na hITBÁL, fís shoiléir i leith an ama le teacht, beartais náisiúnta d’ardoideachas, straitéiseanna d’fhorbairt eacnamaíoch an réigiúin, chomh maith le treochtaí idirnáisiúnta san ardoideachas mar stiúir aige.  
3. Fís d’ITBÁL
Beidh ITBÁL ag forbairt a cuid láidreachtaí chun go n-éireoidh leis bheith ina coláiste a roghnóidh foghlaimeoirí agus foireann sa réigiún, sa tír seo agus go hidirnáisiúnta. Bainfear an toradh seo amach trí béim a chur ar fhorbairt shármhaitheasa nuálaíoch i dteagasc, trí mhalartú acadúil agus tríd an timpeallacht atá dírithe ar fhoghlaim a fheabhsú, trí clú láidir i dtaobh taighde a chur ar bun, trí nuálaíocht agus aistriú eolais, agus trí ról ceannasaíochta a ghlacadh i bhforbairt eacnamaíoch, shóisialta agus chultúrtha Tairseach/réigiún Lár na Tíre. Mar chuid den bplean beidh béim faoi leith ar chomhoibriú le forais ardoideachais agus taighde in Éirinn agus thar lear agus le príomhluchtanna leasa eile. Is de bharr comhoibrithe a bheidh an rannchuidiú a thugann an Institiúid dár bhfoghlaimeoirí agus don bpobal i gcoitinne chomh mór agus is féidir. 
Tá roinnt gnéithe tábhachtacha ag tacú leis an bhfís seo. Is é a bhaineann leo ná go ndéanfar den Institiúid:
· Coláiste a roghnaíonn foghlaimeoirí sa réigiún, sa tír seo agus go hidirnáisiúnta. 
· Go mbeidh sármhaitheas i bhfoghlaim agus i dteagasc ar fáil inti chun timpeallacht fhuinniúil atá dírithe ar fhoghlaim a chruthú. Timpeallacht í a fhónfaidh do phobal mic léinn atá níos leithne ó thaobh cultúir de agus do phobal atá níos scaipthe ó thaobh ceantair de.  
· Go mbeidh sí ina hInstitiúid uileghabhálach a bhfuil a foireann meáite ar sármhaitheas acadúil a bhaint amach trí scoláireachtaí a chur ar fáil dóibh, trí thaighde agus trí fhorbairt teicneolaíochtaí foghlama.  
· 
Go mbeidh sí ina hInstitiúid ard-shuntais sa tír seo agus go hidirnáisiúnta, sa tionscal agus sa phobal taighde agus í á tacú ag clú fíormhaith i dtaca le cáilíocht a gcéimithe agus a cuid gníomhaíocht taighde. 
· Go mbeidh sí ina hInstitiúid a mbeidh ról gníomhaí aici i bhforbairt eacnamaíoch, shóisialta agus chultúrtha agus ó thaobh forbairt an chomhshaoil de sa réigiúin agus sa tír. 
Nuair a bheidh an fhís seo curtha i ngníomh beidh ITBÁL á difriú de réir an mhéid chomhoibrithe, de réir cáilíocht agus solúbthacht a cuid teagaisc, de réir a cur chuige i leith foghlama agus é dírithe ar an mac léinn, de réir sarmhaitheas a cuid taighde agus de réir a ceannasaíochta ar fhorbairt chaipiteal eacnamaíoch, sóisialta, cultúrtha agus comhshaoil Tairseach/réigiún Lár na Tíre.
4. Tosaíochtaí Straitéiseacha d’ITBÁL
Is í an fhís d’ITBÁL is buntaca do na tosaíochtaí straitéiseacha don tréimhse 2009-2013. Tá clár cinnte de ghníomhartha praiticiúla ann a ghlacfar chun go dtacófar lena gcur i bhfeidhm. 
Léiríonn an fhíor thíos an nascáil idir an fhís d’ITBÁL agus na tosaíochtaí straitéiseacha. Sonraíonn na tosaíochtaí straitéiseacha réimsí a gcaithfear díriú orthu chun an fhís a bhaint amach agus tá siad bunaithe ar anailís ar an timpeallacht inmheánach agus ar an timpeallacht sheachtrach a gcuireann an Institiúid aghaidh orthu. 
Sonraíonn an mhír seo tionscnaimh phraiticiúla a chuirfidh an Institiúid i ngníomh chun a cuid spriocanna straitéiseacha a bhaint amach agus chun a fís a fhíorú. Táthar tar éis iad a cheapadh i slí go ndéanfar acmhainn na bhfoghlaimeoirí ar gach leibhéal a réadú agus chun cumais taighde a fhorbairt i dtreo is gur féidir leis an Institiúid dul chun sochair don réigiún an oiread is féidir.  Déanfar an fhís a fhíorú i dtimpeallacht chomhoibríoch trí bheith ag obair as láimh a chéile le forais ardoideachais agus taighde in Éirinn agus thar lear agus le luchtanna leasa tábhachtacha eile. 

5. Clú a bhaint amach agus a bheith níos suntasaí mar Choláiste a roghnaítear 
Tá tosaíocht amháin ag an bplean straitéiseach seo atá níos tábhachtaí ná aon cheann eile, is é sin, go mbainfidh ITBÁL clú agus suntas amach mar choláiste a roghnaítear. Cuimsítear roinnt cuspóirí a bhaineann le cúrsaí clú sa mhéid seo. Tá straitéis bhríomhar mhargaíochta agus chumarsáide ag teastáil chuige seo i leith an mhargaidh náisiúnta agus idirnáisiúnta. De thoradh clú feabhsaithe a bheith ar an Institiúid meallfar mic léinn in ionad margaidh ina bhfuil an iomaíocht ag dul i méid de shíor agus beidh sé ina chúnamh chun mic léinn a choinneáil ag an am céanna. 
Beidh cláir acadúla a fhreastalaíonn ar riachtanais an tionscail agus a dhéanann iad a mheas roimh ré mar shainchomhartha ag an Institiúid. Déanfaidh na cúrsaí seo seachadadh ar riachtanais fhoghlaimeoirí Éireannacha agus idirnáisiúnta ansin, rud a chabhróidh leo gairmeacha níos rathúla a bhaint amach ina bhfaighidh siad luach a saothair.   Beidh clú  ITBÁL nasctha le sármhaitheas i dteagasc agus le próifíl thaighde na hInstitiúide. 
Chun a chinntiú go gcoinneofar formhór na mac léinn a thagann chuig an Institiúid sa timpeallacht nua tá feabhsú leanúnach ag teastáil ar theagasc agus ar réimse níos leithne na dtacaíochtaí do mhic léinn.  
Tacóidh na cuspóirí seo i dtaobh clú le méadú i scála na hITBÁL agus cabhraíonn siad chun foireann ardcháilíochta a mhealladh agus a choinneáil ag an am céanna. 
De bharr na físe uaillmhianaí tiocfaidh méadú 40% ar líon na mac léinn agus tairgfear an chúigiú cuid de na cláir ar fad i gcomhpháirt le forais ardoideachais eile. Tairgfear cláir iarchéime in gach príomh-dhisciplín. 
	Cuspóirí a bhaineann le clú 

	· Clú náisiúnta agus idirnáisiúnta a bhaint amach mar choláiste is  rogha le foghlaimeoirí agus le foireann, ceannairí taighde san áireamh, chun: 
· Líon na mac léinn a mhéadú de 40% i margadh ina bhfuil an iomaíocht ag síor-fhás 
· Rátaí coinneála na mac léinn atá cláraithe faoi láthair a fheabhsú 
· Rannpháirtíocht mac léinn ardchumais a mhéadú
· Scála na hITBÁL a mhéadú chun acmhainneacht na hInstitiúide a fhíorú 
· Foireann ardcháilíochta a mhealladh isteach agus a choinneáil 
· Pobal na n-iarchéimithe a mhéadú chuig 1,000 mac léinn 

	


Chun na cuspóirí straitéiseacha seo a bhaint amach tógfaimid tionscnaimh éagsúla orainn chun a chinntiú go bhfaighidh an Institiúid clú agus suntas níos fearr mar choláiste a roghnaítear. Mionsonraítear anseo thíos iad: 
Eiteas agus cultúr a ina ndírítear ar an bhfoghlaimeoir a fheabhsú
Beidh eiteas agus cultúr atá dírithe ar an bhfoghlaimeoir ar chuma níos fearr ina chúnamh chun mic léinn atá cláraithe faoi láthair a choinneáil, chun tuilleadh mac léinn a mhealladh de réir a chéile agus chun scála iomlán na hITBÁL a mhéadú. Tugtar breac-thuairisc ar thionscnaimh ar leith a bheidh againn chun é seo a bhaint amach sa chéad mhír eile. 
Rannpháirtíocht na mac léinn a mhéadú
Déanfar foráil go mbeidh níos mó rannpháirtíocht agus baint ag mic léinn le cinntí na hInstitiúide i dtaobh nithe a bhfuil tionchar díreach ar eispéireas na mac léinn acu.  Déanfar athbhreithniú ar na seirbhísí do mhic léinn i gcomhairle le hAontas na Mac Léinn chun a áirithiú go gcuirfear seo i ngníomh go héifeachtach. 
Soláthar clár iarchéime a mhéadú
Ós rud é go leanfar de bheith ag méadú soláthar clár iarchéime beidh sé níos fusa acmhainneacht na hInstitiúide a fhíorú trí líon níos mó mac léinn agus trí phobal mac léinn éagsúlaithe. De bhreis air sin tá sé ag teacht le cuspóirí idirnáisiúnta sa mhéid go gcabhraíonn sé le eacnamaíocht an eolais a chruthú. Cuirfidh gach príomh-dhisciplín acadúil deiseanna ag Leibhéal 9 agus 10 ar fáil. 
Tuilleadh deiseanna i gcomhair foghlama ar feadh an tsaoil a chur ar fáil 
Leanfaidh an Institiúid uirthi ag fothú caidreamh le tionscail i dTairseach/réigiún Lár na Tíre agus méadóidh sí soláthar deiseanna i gcomhair foghlama ar feadh an tsaoil.
Mic léinn ardcháilíochta Éireannacha a mhealladh 
Cuirfear béim níos láidre ar mic léinn ardcháilíochta Éireannacha a mhealladh le cabhair scéim nuálaíoch scoláireachta. Raghaidh sé seo chun tairbhe do chlú náisiúnta agus idirnáisiúnta na hITBÁL agus ardóidh sé caighdeán iomlán na mac léinn agus na gcéimithe araon. 
Córais tacaíochta i leith meantóireachta agus teagascóireachta a fheabhsú 
Beidh córais tacaíochta níos fearr i leith meantóireachta agus teagascóireachta do na mic léinn ina thionscnamh tábhachtach tacaíochta chun eispéireas foghlama na mac léinn a fheabhsú agus beidh torthaí níos fearr acu dá bharr. Beidh córais mar seo ar aon dul le bunú eitis agus cultúir san Institiúid atá dírithe ar an bhfoghlaimeoir. 
Déanfar tuilleadh cur chun cinn ar nádúr na hInstitiúide agus é dírithe ar an bhfoghlaimeoir trí shainbhearta measta ar a n-áirítear go seachadaítear leibhéal íosta tacaíocht teagaisc do gach aon fhoghlaimeoir. I roinnt modúil saorfar acmhainní de thoradh laghdú a bheith ar líon na léachtaí agus de thoradh úsáid a bheith á baint as seachadadh leictreonach. Úsáidfear na hacmhainní sin chun ranganna teagaisc idirghníomhacha i ngrúpaí beaga a chur ar bun a bheidh á bhforlíonadh ag modhanna measúnaithe forásacha. 
Tacú le tionscnaimh atá ann cheana chun rochtain, cuimsitheacht agus éagsúlacht a spreagadh
Tá ról ceannasaíochta tar éis bheith ag ITBÁL san ardoideachais sa mhéid gur mheall sí mic léinn faoi mhíchumas agus mic léinn ó chúlraí neamh-thraidisiúnta agus gur thacaigh sí leo. Féachfaidh an Institiúid le slite nua a aimsiú chun rochtain, cuimsitheacht agus éagsúlacht a spreagadh ar an gcampas trína cuid struchtúr tacaíochta agus tríd an teicneolaíocht faisnéise is déanaí.  

Cláir a thairgtear i gcomhpháirtíocht le forais ardoideachais eile a mhéadú 
Feabhsóidh méadú ar chláir a thairgtear i gcomhpháirtíocht le forais eile in Éirinn agus thar lear próifíl, clú agus suntas na hInstitiúide. Cuirfidh sé le tarraingteacht choibhneasta na hInstitiúide do mhic léinn trí bheith ag tabhairt deise dóibh eispéireas foghlama de shaghas eile a fháil.  Gné amháin é seo den gcur chuige comhoibríoch a bheidh ina shaintréith den bplean seo. Tá ar cheann de spriocanna an phlean seo go dtairgfear 20% de na cláir i gcomhpháirtíocht le forais eile. 
Líon níos mó mac léinn idirnáisiúnta a mhealladh 
Tá caidrimh agus comhaontuithe ag ITBÁL le 180 foras ardoideachais mórthimpeall an domhain. Má mheallann ITBÁL tuilleadh mac léinn idirnáisiúnta beidh sí níos tarraingtí d’fhoghlaimeoirí dá thoradh. Tacóidh sé sin le clú idirnáisiúnta na hITBÁL. Gabhfar feachtas dírithe margaíochta de láimh chun idirnáisiúnú an champais a chur chun cinn sa tslí go mbeidh 15% d’fhoghlaimeoirí lánaimseartha ag teacht chugainn ó thíortha thar lear. 
Socrúcháin chliniciúla agus phraiticiúla a fhí isteach i gcláir 
De thoradh ar socrúchán cliniciúla agus praiticiúla a chuimsiú sna cláir acadúla tiocfaidh feabhas ar an timpeallacht fhoghlama  agus tabharfar eolas tosaigh don mac léinn ar thaithí oibre ábhartha. Méadófar an gné seo in ITBÁL laistigh dá thairiscintí acadúla. 
Infheistiú i gcampas na hITBÁL
Coinneofar le clár infheistíochta i bhforbairt fhisiciúil champas ITBÁL. Cuirfear feabhsuithe ar bhonneagar acadúil agus neamhacadúil i gcrích. Ar na nithe a ndéanfar infheistiú iontu tá TF chomhtháite laistigh de shaotharlanna agus tús a chur le foghlaim fhíorúil saotharlainne. Déanfar bearta chun a chinntiú go mbeidh trealamh den scoth sna háiseanna agus go dtacófar leo sa tslí go dtálfaidh siad an eispéireas foghlama is fearr.  Feabhsófar leabharlann na hInstitiúide agus áiseanna eile, leis, áiseanna spóirt, áineasa agus sláinte ina measc. 
	Tacú le tionscnaimh chun clú mar Choláiste a roghnaítear a bhaint amach 

	1. Eiteas agus cultúr na hInstitiúide atá dírithe ar an bhfoghlaimeoir a chur chun cinn trí béim a chur ar shármhaitheas teagaisc agus ar sheachadadh torthaí ardchaighdeáin dírithe a bhfuil tábhacht ag baint leo i leith forbairt phearsanta an duine aonair agus i leith gnó agus lucht gairme. Sa mhéid seo cuimseofar soláthar foghlama nuálaí do leibhéil 6-10 chomh maith.

	2. Rannpháirtíocht mac léinn i bpróisis dhéanta cinnidh na hInstitiúide a mhéadú. 

	3. Leanúint de bheith ag cur le líon na gclár iarchéime 
4. Leanúint de bheith ag cur le réime na ndeiseanna foghlama ar feadh an tsaoil 

	5. Tuilleadh béime a chur ar mhic léinn ardchaighdeáin Éireannacha a mhealladh isteach le cabhair scéime nuálaí scoláireachta 

	6. Feabhas a chur ar chórais tacaíochta um mheantóireacht agus teagascóireacht do na mic léinn 

7. Tacú le tionscnaimh chun rochtain, cuimsitheacht agus éagsúlacht a spreagadh 

	8. Cur le líon na gclár a thairgtear i gcomhpháirtíocht le forais ardoideachais eile 

	9. Líon níos mó foghlaimeoirí idirnáisiúnta a mhealladh isteach i dtreo gurb ionann a líon agus 15% de mhic léinn lánaimseartha 

	10. Socrúcháin chliniciúla agus phraiticiúla a mhéadú in gach clár 

	11. Infheistíocht a dhéanamh i bhforbairt fhisiciúil an champais 


6. Sármhaitheas i bhFoghlaim agus i dTeagasc 
a fhorbairt 
Is é ceann de thosaíochtaí an phlean straitéisigh seo ná sármhaitheas i dteagasc a chur chun cinn agus timpeallacht nuálaíoch atá dírithe ar fhoghlaim a fhorbairt. Tá foghlaim agus teagasc mar dhlúth agus inneach ITBÁL agus is cloch chúinne iad ar a dtógfar sármhaitheas i dtaighde.   
Ba chéim thábhachtach é lainseáil Aonad Foghlama agus Teagaisc ITBÁL agus forbrófar an t-aonad thar shaolré an phlean seo. Cothóidh ITBÁL timpeallacht ar fud na hInstitiúide ina mbeidh meas ag mic léinn agus ag an bhfoireann ar fheabhsú foghlama agus teagaisc agus ina gcuirfidh siad leis.  Cuirfimid eispéireas éifeachtach foghlama chun cinn do gach foghlaimeoir le cabhair chuir chuige chomhoibríoch chomhtháite. Sa phlean fógraítear cultúr foghlama ina bhfuil meas ar dhifríochtaí idir dhaoine aonair i measc na bhfoghlaimeoirí agus ina dtacaítear leo, ina spreagtar timpeallachtaí foghlama atá dírithe ar an mac léinn, ina bhfuil meas ar theagasc agus ina dtugtar luach saothair ina thaobh, ina dtacaítear le taighde oideachais, ina leatar barrchleachtas agus ina gcuirtear nuálaíochtaí oideolaíocha i ngníomh. 
Cuirfear béim ar shármhaitheas teagaisc agus ar sheachadadh torthaí ardcháilíochta dírithe a bhfuil tábhacht ag baint leo maidir le forbairt phearsanta an duine aonair agus maidir le gnó agus le lucht gairme. Bainfear caighdeáin fheabhsaithe teagaisc amach trí infheistiú a dhéanamh in oiliúint agus i bhforbairt foirne. Beidh tacaíochtaí d’fhorbairt acadúil ar an áirítear taighde oideachais, ag gabháil le Sármhaitheas feabhsaithe i bhfoghlaim agus i dteagasc.
Gné ríthábhachtach is ea soláthar foghlama nuálaí i gcláir leibhéil 6-10 d’fheabhsú foghlama mac léinn ag ITBÁL. Méadóidh an Institiúid soláthar clár a reáchtáiltear i modúil agus bainfidh lánúsáid as a n-acmhainneacht. Ar an gcuma seo cuirfear ar chumas na mac léinn modúil ó réimsí éagsúla a chur le chéile i gcomhair a gcáilíochtaí foriomlána.  
Is é ceann de na gnéithe ar a ndíreofar sa phlean ná eispéireas foghlaimeoirí na céad bhliana a fheabhsú. Air seo áireofar cláir éifeachtacha ionduchtúcháin agus tacaíochtaí ionduchtúcháin. Cuirfear bearta i bhfeidhm chun cabhrú le foghlaimeoirí nua páirt a ghlacadh go héifeachtach.  
Leis an bplean seo cinnteofar go ndéanfar ITBÁL a idirdhealú ar son sármhaitheas a cuid teagaisc. Cuirfidh suirbhéanna bonnlíne ar mhic léinn agus ar chéimithe le feabhsú leantach ar fhoghlaim agus ar theagasc.  Beidh caighdeáin idirnáisiúnta mar dtagarmharc ag caighdeáin na n-áiseanna i seomraí ranga agus i saotharlanna araon. Beidh sárchleachtas mar thagarmharc ag timpeallacht tacaíocht teagaisc na hInstitiúide agus cuirfear tacaíochtaí córasacha ar fáil.  
	Cuspóirí maidir le foghlaim agus teagasc 

	

	· Timpeallacht a chothú ar fud na hInstitiúide ina bhfuil meas ag mic léinn agus ag an bhfoireann ar fheabhsú teagaisc agus foghlama agus ina gcuireann siad leis 

	· Eispéireas éifeachtach an fhoghlaimeora a chur chun cinn do gach foghlaimeoir trí chur chuige comhoibríoch comhtháite ar a n-áirítear foghlaim atá bunaithe ar obair 

	· Go nglacfar go forásach le foghlaim atá bunaithe ar ranganna teagaisc agus le foghlaim forlíonta laistigh de thimpeallacht chumaiscthe 

· Cultúr a fhorbairt:

· Ina dtugtar meas ar dhifríochtaí idir fhoghlaimeoirí aonair agus ina dtacaítear leo 
· Ina spreagtar timpeallachtaí foghlama atá dírithe ar an mac léinn 
· Ina dtugtar meas ar theagasc agus ina dtugtar luach saothair ina thaobh 
· Ina dtacaítear le taighde oideachais 
· Ina leatar barrchleachtas 
· Ina gcuirtear nuálaíochtaí oideolaíocha i ngníomh 

· Ina ndéantar éascaíocht do chéimithe atá ullamh d’eacnamaíocht an eolais agus a bhfuil ar a gcumas acu cur le gach gné den tsochaí 
· Timpeallacht ata dírithe ar fhoghlaim a chruthú i dteannta forbairt foirne leanúnach 

	

	


Cuirfear tionscnaimh éagsúla i ngníomh chun a áirithiú go ndéanfar sármhaitheas foghlama agus teagaisc a fhorbairt in ITBÁL. Tá liosta díobh anseo thíos. 
Cláir nua nuálaíocha a fhorbairt 
Cuirfimid forbairt leantach ar chláir dhírithe nua nuálaíocha i bhfheidhm agus déanfaimid deimhin de ag an am céanna go leanfar de bheith ag cur feabhais ar chláir fhoghlama céime, iarchéime agus ar chláir fhoghlama ar feadh an tsaoil atá ar siúl cheana féin. Go speisialta, bainfear lánúsáid as acmhainneacht an mhodúlaithe, rud ina gcuirfear raidhse deiseanna foghlama ar fáil do gach mac léinn.  
Institiúid idirghníomhach ríomhfhoghlama a chruthú 
Faoin dtosaíocht seo díreofar ar  mhéadú úsáide agus feidhme teicneolaíochtaí comhtháite den scoth  i gcomhair foghlama agus teagaisc mar chabhair chun fíor-institiúid idirghníomhach ríomhfhoghlama a chruthú. Tionscnamh tábhachtach é seo chun sármhaitheas i dteagasc a chur chun cinn agus chun timpeallacht nuálaíoch atá dírithe ar fhoghlaim a fhorbairt. 
Foireann ardchaighdeáin a mhealladh, a earcú agus a choinneáil 

Leanfar de bhéim a chur ar mhealladh, earcú agus ar choinneáil fhoirne ardchaighdeáin ardspreagtha agus beidh sé seo ar cheann de na príomhthionscnaimh. Chun feabhas a chur ar eispéireas na foirne ag ITBÁL déanfar tuilleadh infheistithe in oiliúint agus i bhforbairt foirne, déanfar gníomh i dtreo ‘s go nglacfaidh an fhoireann páirt i gcinntí tábhachtacha agus forbrófar bealaí cumarsáide idir na bainisteoirí, an fhoireann agus na foghlaimeoirí.
An próiseas dearbhú feabhais inmheanach a chur chun cinn 
Leis an bpróiseas dearbhú feabhais inmheánach leanfaimid orainn ag cinntiú go mbeidh cláir ardchaighdeáin ábhartha againn agus go gcabhrófar le sármhaitheas i dteagasc a chur chun cinn. 
Tacaíochtaí d’fhorbairt foirne a chur ar fáil
Cuirfidh soláthar tacaíochtaí leantacha d’fhorbairt ghairmiúil na foirne sármhaitheas i bhfoghlaim agus i dteagasc chun cinn. Beidh plean ann chun tacú le teagasc. Tabharfar faoi fhorbairt foirne i bhfianaise an riachtanais straitéisigh seo.

	Tionscnaimh tacaíochta chun Sármhaitheas i bhFoghlaim agus i dTeagasc a fhorbairt

	1. Forbairt leantach ar chláir dhírithe nua nuálacha chomh maith le feabhsú ar chláir reatha céime, iarchéime agus ar chláir reatha foghlama ar feadh an tsaoil a chur i ngníomh. Bainfear lánúsáid as acmhainneacht an mhodúlaithe.  

	2. Úsáid agus feidhm teicneolaíochtaí foghlama agus teagaisc den scoth a mhéadú chun fíor-institiúid idirghníomhach ríomhfhoghlama a chruthú 

	3. Béim a chur ar mhealladh, earcú agus ar choinneáil fhoirne ardchaighdeáin ardspreagtha 

	4. An próiseas dearbhú feabhais inmheánach a chur chun cinn chun cáilíocht agus ábharthacht clár a chinntiú 

	5. Tacaíochtaí leantach i gcomhair forbairt foirne a chur ar fáil 


7. Cumas agus Acmhainn chun Taighde a   
 neartú 
Is é a ghabhann le ceann de thosaíochtaí an phlean seo ná béim nua ar chumas agus acmhainn na hInstitiúide chun taighde straitéisigh a fhorbairt. Chun an tosaíocht seo a chur i gcrích táthar tar éis roinnt cuspóirí taighde a aithint. Orthu siúd atá rannpháirtíocht bhonnlíne atá gníomhach ó thaobh taighde de, scála an taighde iomaíoch, líon na mac léinn thaighde iarchéime agus leibhéal an chomhoibrithe straitéisigh ar thaighde a mhéadú.
	Cuspóirí Taighde 

	

	· Cumas agus acmhainn na hInstitiúide chun taighde a mhéadú go suntasach trí mhéadú a chur ar:

· Rannpháirtíocht i dTaighde bonnlíne 
· Scála an taighde iomaíoch
· Go mbainfí sprioc ioncaim €10 milliún in aghaidh na bliana amach as taighde iomaíoch faoi 2013  

· Go méadófaí líon na mac léinn iarchéime go 1,000 
· Go mbeadh tráchtálú ar mhaoin intleachtúil, aistriú teicneolaíochta, comhfhiontair agus cuideachtaí seachthairbhe mar thoradh ar chomhoibriú agus forbairt taighde  
· Infheistiú straitéiseach i mbonneagar agus i líonrú taighde den chéad scoth.  

	

	


Is gné shainiúil den bplean í scála na dtionscnamh a chuirfear i ngníomh chun gníomhaíochtaí straitéiseacha taighde ag ITBÁL a fhorbairt agus chun cumas agus acmhainn thaighde na hInstitiúide a neartú. Táid seo ag teastáil chun comhoibriú straitéiseach taighde a fhorbairt agus chun suíomh na hInstitiúide ó thaobh taighde de sa tír seo agus go hidirnáisiúnta a fheabhsú.  Tugtar mionchuntas orthu anseo thíos. 
Straitéis taighde nua a fhorbairt
Ceann de na príomh-thionscnaimh faoin dtosaíocht seo is ea go bhforbrófar straitéis taighde nua don Institiúid lena gcuirtear tuilleadh béime ar aimsiú gníomhaíochtaí straitéiseacha taighde atá ag teacht le láidreachtaí Tairseach Lár na Tíre agus an cheantair maguaird faoi mar atáid faoi láthair agus le láidreachtaí atá ag teacht chun cinn ann.  Leis seo méadófar an buiséad bliantúil aisfhillteach a threoraítear chuig forbairt agus chuig oibríocht bearta/cláir thacaíochta taighde chun foireann thaighde nua a ‘shíolrú’ agus chun tacú le taighdeoirí atá ann cheana. 
Soláthróidh an straitéis taighde nua breis tacaíochtaí meantóireachta agus oiliúna d’fhoireann thaighde agus chomh maith leis sin soláthróidh sé fócas breise ar thograí dírithe ardchaighdeáin iomaíocha i gcomhair mhaoiniú taighde. Spreagfar foilsiú gníomhach. Mar chuid den straitéis scaoilfear le tuilleadh baill foirne diaidh i ndiaidh chun críocha taighde de réir mar atá spriocanna ann. Beidh de chuspóir aige seo níos mó d’fhoireann na hInstitiúide a spreagadh chun bheith rannpháirteach i ngníomhaíocht taighde.  
Cuirfidh an taighde béim ar an nascáil idir ghníomhaíocht taighde agus foghlaim agus teagasc. Spreagfar taighdeoirí aonair chun páirt a ghlacadh i réimsí eolais nua agus chun staidéar a dhéanamh orthu. Tacófar le cuspóirí taighde aonair más féidir agus déanfar éascaíocht do réimsí nua taighde atá ag teacht chun cinn. 
Campas nua taighde a chruthú
Mar chuid thábhachtach den bplean straitéiseach seo cruthófar Campas Taighde Tairseach Lár na Tíre. Agus é ceaptha i gcomhpháirtíocht le luchtanna leasa taighde réigiúnacha, náisiúnta agus tionscail, tabharfaidh sé cóiríocht do spás Taighde & Forbartha ardteicneolaíochta, do chéim a dó d’Ionad Nuálaíochta agus Taighde Lár na Tíre chomh maith le halla éisteachta. Meastar leis, go mbeidh trí ionaid taighde na hInstitiúide atá ann faoi láthair (is iad sin, an tIonad Taighde Bhogearra, an tIonad Taighde um Nanaitheicnaolaíocht agus Ábhair agus an tIonad Taighde Bhithpholaiméir agus Bithmhóilíneach) lonnaithe ann. Díreofar ar an gCampas Taighde in aighneacht na hITBÁL chuig PRTLI V.
Comhthograí agus comhoibriú taighde a fhorbairt
Tionscnófar comhthograí agus comhoibriú taighde le forais ardoideachais in Éirinn agus go hidirnáisiúnta. Féachfaidh ITBÁL le naisc atá aici cheana féin le Georgia Tech Ireland agus le Ollscoil Chathair Bhaile Átha Cliath a chur chun cinn mar aon le tograí nua PRTLI, SFI agus tograí maoinithe iomaíocha eile le tionscal sa réigiún.  
Taighdeoirí eisceachtúla a mhealladh 
Tagann clú taighde institiúide ar bith as cáilíocht a foireann thaighde, a cuid mac léinn agus a aschur taighde. Tá ar intinn ag ITBÁL roinnt taighdeoirí eisceachtúla a bhfuil a lán taithí agus clú idirnáisiúnta acu a mhealladh.  Ar na bealaí a d’fhéadfadh a bheith ann chun foireann thaighde mar seo a mhealladh tá conradh le téarmaí tarraingteacha chomh maith le iasachtaí a thairiscint ag an Institiúid.  
Taighdeoir breise den scoth a cheapadh chuig boird chomhairleacha an ionaid taighde 
Mar chuid de thionscnamh eile chun cuspóirí taighde na tosaíochta seo a bhaint amach ceapfar taighdeoir breise eisceachtúil chuig ionad taighde agus boird chomhairleacha na hInstitiúide. Beidh sé seo in a chabhair chun leibhéal an aschuir thaighde, an scóip agus na caighdeáin a neartú. 
Cuspóir i dtaobh ioncam taighde
Táthar tar éis sprioc uaillmhianach a chur maidir le ioncam taighde, is é sin, íosmhéid €10 milliún in aghaidh na bliana faoi 2013. Dá bhrí sin beidh baill dháimhe ardcháilíochta ag teastáil a bheidh ag díriú ar thaighde agus ar iarratais fhíormhaithe ar mhaoiniú. 
Leathnú a dhéanamh ar Chláir leibhéil 4 
Tacóidh leathnú ar chláir leibhéil 4 ag an Institiúid le forbairt ghníomhaíochtaí taighde ag ITBÁL. Ní mór do réigiún Lar na Tíre céim suas nach beag a dhéanamh ar an luach-shlabhra maidir lena chuid gníomhaíocht eacnamaíochta agus beidh leathnú ar chláir leibhéil 4  ag an Institiúid fíorthábhachtach sa ghnó seo.
	Tacú le tionscnaimh chun Acmhainn agus Cumas Taighde a neartú 

	

	1. Straitéis Taighde a fhorbairt don Institiúid:
I. Lena ndírítear ar shlí níos treise ar ghníomhaíochtaí taighde straitéisigh de réir láidreachtaí Tairseach Lár na Tíre agus an cheantair maguaird mar atáid faoi láthair agus ar na láidreachtaí siúd atá ag teacht chun cinn ann
II. Lena méadaítear an buiséad bliantúil aisfhillteach a threoraítear chuig forbairt agus chuig oibríocht bhearta/chlár tacaíochta taighde chun foireann taighde a ‘shíolrú’ agus chun tacú le taighdeoirí atá ann cheana féin  
III. Lena soláthraítear tacaíochtaí breise meantóireachta agus oiliúna d’fhoireann thaighde 
IV. Lena soláthraítear fócas breisithe ar thograí dírithe ardchaighdeáin iomaíocha do mhaoiniú taighde

	2. Campas taighde nua a chruthú i gcomhpháirtíocht le luchtanna leasa taighde agus tionscail chun:

I. Go dtabharfaidh sé cóiríocht do spás Taighde & Forbartha ardteicneolaíochta, do chéim a dó den MIRC agus do halla éisteachta
II. Go mbeidh sé mar óstach do thrí ionad taighde straitéisigh na hITBÁL atá ann cheana féin 
3. Comhthionscnaimh, comhoibriú le ollscoileanna agus le hInstitiúidí ardoideachais eile in Éirinn agus go hidirnáisiúnta a thaiscéaladh: 
I. Naisc le Georgia Tech, OCBhÁC agus le forais ardoideachais eile a chur chun cinn 
II. Tograí nua PRTLI, SFI  agus tograí maoinithe iomaíocha eile le tionscal an réigiúin agus le comhpháirtithe eile atá ina nInstitiúidí Ardoideachais

	4. Roinnt taighdeoirí eisceachtúla a bhfuil clú idirnáisiúnta orthu a mhealladh:

I. Faoi chonradh le téarmaí tarraingteacha
II. Iasachtaí

	5. Taighdeoir eisceachtúil breise a cheapadh chuig boird chomhairleacha an ionaid taighde

	6. Ioncam taighde €10 milliún in aghaidh na bliana a ghiniúint faoi 2013 

	7. Leathnú a dhéanamh ar chláir an 4ú leibhéil 


8. Ról gníomhaí a bheith aici i bhForbairt Tairseach Lár na Tíre agus i bhForbairt Náisiúnta Eacnamaíoch, Shóisialta, Chultúrtha agus Chomhshaoil 
Is tosaíocht atá ag ITBÁL é ról gníomhaí a bheith aici i bhforbairt eacnamaíoch, shóisialta,  chultúrtha agus i bhforbairt chomhshaoil Thairseach Lár na Tíre agus an cheantair mórthimpeall air, chomh maith le bheith ag cur le forbairt ar an leibhéal náisiúnta.  Ón uair gurb í an t-aon foras tríú leibhéil í sa réigiún tá freagracht uathúil ar ITBÁL ról ceannasaíochta a ghlacadh uirthi féin agus áiritheofar leis an bplean seo go gcomhlíonfaidh an Institiúid an riachtanas seo. 
Faoi mar a dúradh sa Chreatbheart um Fhorbairt Straitéiseach do Thairseach Lár na Tíre a cuireadh amach le déanaí, tá fórsaí eacnamaíochta domhanda tar éis bogadh chuig timpeallacht nach féidir teacht slán inti ná rath a bhaint amach inti i dtír ard-ioncaim ar nós Éire, ach amháin má táthar in ann dul san iomaíocht sna gníomhaíochtaí eolas-bhunaithe a bhfuil breisluach ard acu. Is ionann sin agus a rá go gcaithfear díriú ar fhorbairt fhiontair eolas-bhunaithe agus ar ghníomhaíochtaí nuálaíochta a bhaineann lán-tairbhe as nascálacha láidre idir earnálacha tionscail agus 3ú agus 4ú leibhéil ardcháilíochta sa réigiún má tá Tairseach Lár na Tíre chun a bheith faoi bhláth ó thaobh eacnamaíochta de. 
Is tosaíocht straitéiseach , leis, é ag Gníomhaireacht Forbartha Tionscail Éireann, ag Fiontar Éireann agus ag gníomhaireachtaí forbartha eile  Éire agus Lár na Tíre a chur chun cinn mar eacnamaíocht an eolais. Is saintréith atá ag Éirinn agus a aithníonn a lán cuideachtaí í an ábaltacht eolas a úsáid go tapaidh, go solúbtha agus go cruthaitheach.  Atreisíonn na hathruithe gan sárú atá tagtha ar an eacnamaíocht an gá atá ag Lár na Tíre le straitéis eolas-bhunaithe a fhorbairt don tionscal. Ciallaíonn sé seo go gcaithfear na sraitheanna scileanna a bhfuil gá leo a thógáil agus comhoibriú níos dlúithe idir an tionscal agus ITBÁL a fhorbairt. 
Ós rud é gurb í an t-aon sholáthraí tríú leibhéil i dTairseach/réigiún Lár na Tíre í an Institiúid éascóimid an t-aistriú i dtreo gníomhaíochta le breisluach ard sa réigiún.  Cuirfimid fócas taighde na hInstitiúide ar aon dul le réimsí láidreachta agus le gá an réigiúin le gníomhaíocht eacnamaíoch. Leis an bplean seo cuirfear ar chumas na hInstitiúide cur le forbairt eacnamaíochta agus shóisialta náisiúnta i gcoitinne, agus tacú le infhostaitheacht agus le réidhe chun dul i mbun gairmréime proifisiúnta.

	Cuspóirí d’Fhorbairt Eacnamaíoch agus Sóisialta 

	

	· Ról ceannasaíochta soiléir a bheith aici mar an t-aon sholáthraí oideachas tríú leibhéil i bhforbairt Tairseach/réigiún Lár na Tíre agus éascaíocht a dhéanamh don aistriú i dtreo gníomhaíochta le breisluach ard 

	· An fócas taighde a chur ar aon dul le réimsí láidreachta agus leis na riachtanais le gníomhaíocht eacnamaíoch sa réigiún

	· Cur le forbairt eacnamaíoch agus sóisialta náisiúnta 

	· Tacú le infhostaitheacht agus le réidhe chun dul i mbun gairmréime proifisiúnta 

	

	


Cuirfear roinnt tionscnamh tábhachtach i ngníomh a bheidh ina ngníomhaithe ar fhorbairt eacnamaíoch, shóisialta, chultúrtha agus chomhshaoil i dTairseach Lár na Tíre, sa cheantar maguaird agus sa tír ar fad. Tugtar liosta díobh thíos.  
Líon na gcéimithe 3ú agus 4ú leibhéil a ardú
Beidh ITBÁL ag obair i gcomhpháirtíocht le luchtanna leasa réigiúnacha agus náisiúnta chun líon na gcéimithe 3ú agus 4ú leibhéil i measc pobal Tairseach/réigiún Lár na Tíre a ardú suas chuig na leibhéil náisiúnta ar a laghad. Is ionann na leibhéil ardoideachais sa réigiún faoi láthair agus 28.9%, ach tá an meán náisiúnta chomh ard le 34.3%.  Is í an sprioc atá curtha ag an mbeatas náisiúnta ná go mbeidh cáilíocht leibhéil 6 nó níos airde ag 48% den bpobal faoin mbliain 2020. Beidh sé seo ina cheist thábhachtach maidir le cur chun cinn leantach sochaí eolas-bhunaithe den scoth i Lár na Tíre.   
Tairseach eolas-bhunaithe iomaíoch don scoth a fhorbairt 
Beidh ITBÁL , i dteannta leis na gníomhaíochtaí forbartha, ag feidhmiú mar ghníomhaí chun tairseach eolas-bhunaithe iomaíoch den scoth a fhorbairt trí bheith ag díriú ar tionscnaimh thaighde fheidhmigh leis an tiosncal.  Díreoidh an Institiúid ar na réimsí taighde seo a leanas: teicneolaíocht mhiochaine, taighde cógaisíochta, na heolaíochtaí sláinte/beatha, TFC/innealtóireacht agus na daonnachtaí. Déanfar an Institiúid a idirdhealú de réir a cumais dul i ngleic le taighde a bhaineann le fiontar. 
An leibhéal tiomantais d’fhorbairt fhiontar nua agus do chomhoibriú leis an tionscal a mhéadú
Tá tiomantas láidir san Institiúid d’fhorbairt fhiontair nua agus do chomhoibriú leis an tionscal. Tá ITBÁL tar éis a bheith ina ceannródaí agus í ag tacú le comhpháirtíochtaí nuálaíochta le fiontair nua-thosnaithe ardacmhainne dúchasacha. Faoin bplean seo leathnófar Ionad Nuálaíochta agus Taighde Lár na Tíre chun feidhmiú ar shlí níos éifeachtaí fós mar mhol i gcomhair chomhoibrithe acadúil agus fiontraíochta le cabhair áiseanna cothaithe le haghaidh fiontair nuálaíoch eolas-bhunaithe. Cuirfidh an Institiúid saineolas taighde agus tacaíocht d’fhorbairt fhiontair ar fáil d’fhiontair dhúchasacha agus ilnáisiúnta araon. Is é ceann de spriocanna an phlean straitéisigh ná go ndéanfar 70% den taighde atá ar siúl san Institiúid i gcomhar le tionscal/fiontar.  
Comhthionscnaimh a fhorbairt le Georgia Tech Ireland
Forbróidh ITBÁL comhthionscnaimh le Georgia Tech Ireland chun tacú leis an dtosaíocht seo. Beidh torthaí ag teastáil chuige seo ina bhfuil comhthairbhe agus lena ngabhann forbairt acmhainní nideoige.  Tagann sé seo anuas ar chomhoibriú le forais eile. De bharr go bhfuil Georgia Tech Ireland an-chóngarach d’ITBÁL tá deis faoi leith againn tionscnaimh chomhoibríocha fíorshuntasacha a fhorbairt. Beifear ag cíoradh réimsí ar nós chomhchéimeanna, iasachtaí dáimhe agus comhoibriú taighde. 
Líon na nIasachtaí Tionscail a mhéadú 
Coinneoidh ITBÁL le líon na n-iasachtaí ón tionscal a mhéadú, rud lena n-áirítear socrúcháin mhic léinn, rannpháirtíocht an tionscail i gcláir teagaisc chomh maith le iasachtaí foirne don  tionscal, chun tacaíocht a thabhairt d’fhorbairt eacnamaíoch agus sóisialta Tairseach/réigiún Lár na Tíre. Díreofar socrúcháin mhic léinn i mar chuid de chláir acadúla ar chuideachtaí náisiúnta agus idirnáisiúnta. Spreagfar socrúcháin ag gach leibhéal, agus air seo áirítear go gcruthófar intéirneachtaí éifeachtacha Dochtúireachta le tionscail ábhartha. Chomh maith leis sin, beimid ag obair as láimh a chéile lenár gcomhpháirtnéirí tionscail chun aonad oiliúna tionscail a chomhlíonfaidh spriocanna FÁS agus Forfás a dhéanamh foirmiúil. 
Foghlaim obair-bhunaithe a leathnú
Ós rud é go bhfuil níos lú ná réimse uachtar d’oideachas dara leibhéil ag céatadán ard (38%) den phobal idir 25-64 bliana d’aois in Éirinn, agus toisc go mbeidh 80% den lucht saothair atá ann i láthair na huaire ag obair fós i gceann 20 bliana, tá oiliúint laistigh den bhfostaíocht comharthaithe ag an rialtas mar rud atá fíorthábhachtach don ionad a ghlacfaidh Éire mar shochaí eolas-bhunaithe. Agus í ag fothú a gcuid ratha sa Chiste um Nuálaíocht Straitéiseach, tá ITBÁL tar éis tabhairt faoi thionscnamh i gcomhpháirtíocht le hocht gcinn d’institiúidí tríú leibhéil eile, chun foghlaim obair-bhunaithe a chur chun cinn i dTairseach/réigiún Lár na Tíre. 
This strategic plan will build on the success achieved to date in delivering bespoke programmes to employees in the construction and energy industries. A full programme to deliver substantial workplace partnerships and the significant extension of accreditation of prior learning (APL) to workers in the Midlands will be a feature of the coming period.
Cabhrú le forbairt scileanna 
Mar chomhthionscnamh an chláir fhoghlama eolas-bhunaithe leanfar tionscnamh chun cabhrú le forbairt scileanna sa réigiún ina n-áirítear teacht ar fhoghlaim ar feadh an tsaoil agus rochtain do mhic léinn nach mic léinn traidisiúnta iad.  Déanfar é seo de bhreis ar an ról níos leithne níos bunúsaí atá ag ITBÁL, is é sin, forbairt a dhéanamh ar chaipiteal daonna agus ar an mbunachar eolais agus scileanna sa réigiún. 
Cuirfear tionscnamh tacaíochta i ngníomh chun líon na n-iontrálaithe neamh-thraidisiúnta a ardú. Déanfar seo le sásanna seachadta nuálaíocha agus le modhanna malartacha oideachais ar a n-áirítear cianfhoghlaim oscailte agus struchtúir mhodúlacha.  Tairgfear gach clár nua go cianda agus cuirfear an rud céanna i bhfeidhm i dtaobh clár atá againn cheana féin de réir a chéile. 
Ionaid fhor-rochtana a fhorbairt
Mar chuid dá tiomantas d’fhorbairt a dhéanamh ar Lár na Tíre beidh ITBÁL ag féachaint lena cuid seirbhísí a sholáthar ar fud na Tairsí/an réigiúin. Tá taighde curtha i gcrích ag an Institiúid ar fhéidearthacht a atá ann chun ionaid fhor-rochtana a fhorbairt i roinnt lárionaid uirbeacha ina soláthrófar breisoiliúint, athoiliúint agus ardoideachas go páirtaimseartha. 
Tacú le forbairt chultúrtha
Leanfaidh ITBÁL uirthi ag tacú le forbairt chultúrtha an réigiúin. Imreoidh an cháilíocht bheatha ar an iomlán mar aon leis an bhforbairt chultúrtha atá ar fáil tionchar ar tharraingteacht na hInstitiúide do mhic léinn agus ar na dreasachtaí infheistíochta sa réigiún. Tá seo ar aon dul leis an bhfís atá léirithe sa Chreatbheart um Fhorbairt do Thairseach Lár na Tíre 2006. 
Tugann an infheistíocht atá déanta ag ITBÁL go háirithe, ionad don Institiúid mar áit a roghnaítear, maidir le imeachtaí náisiúnta agus idirnáisiunta.  Is comhartha ar an sórt imeachtaí a fhéadfar a chur ar siúl é go háirithe, gur éirigh le ITBÁL bheith mar ionad imeachtaí ceannais na gCluichí Pobail de chuid FSS.  
	Tionscnaimh Thacaíochta chun Ról Gníomhaí a bheith ag an Institiúid i bhForbairt Eacnamaíoch, Sóisialta, Cultúrtha agus Comhshaoil ar Thairseach Lár na Tíre, an Réigiún mórthimpeall agus sa Tír ar fad 

	1. Líon na gcéimithe 3ú agus 4ú leibhéil i measc pobal Tairseach/réigiún Lár na Tíre a ardú chuig leibhéil náisiúnta ar a laghad 

	2. Feidhmiú mar ghníomhaí chun tairseach eolas-bhunaithe iomaíoch den scoth a fhorbairt trí bheith ag díriú ar  thionscnaimh thaighde fheidhmeacha focusing leis an tionscal sa réigiún 
a) Díriú isteach ar shainréimsí:
I. Teicneolaíocht leighis 
II. Eolaíocht chógaisíochta 
III. Na heolaíochtaí sláinte/beatha
IV. TFC/innealtóireacht
V. Daonnachtaí

	3. Leibhéal an tiomantais d’fhorbairt fhiontair nua agus do rannpháirtíocht chomhoibríoch leis an tionscal a mhéadú 
4. Comhthionscnaimh le Georgia Tech Ireland a fhorbairt

	5. Iasachtaí chuig an tionscal a leathnú:

a) Socrúcháin mhic léinn
b) Rannpháirtíocht an tionscail i gcláir theagaisc
c) Iasachtaí foirne chuig an tionscal 

	6. Foghlaim obair-bhunaithe a leathnú 

	7. Cabhrú le forbairt scileanna sa réigiún, lena n-áirítear teacht ar fhoghlaim ar feadh an tsaoil agus rochtain do mhic léinn neamh-thraidisiúnta le cabhair shásanna seachadta nuálaíocha agus trí mhodhanna malartacha oideachais 

	8. Ionaid fhor-rochtana a fhorbairt
9. Tacú le forbairt chultúrtha sa réigiún

	


9. An fhís a bhaint amach: An Plean Straitéiseach a chur i nGníomh 
Bearta chun tacú le Cur i nGníomh an Phlean Straitéisigh 
Éilíonn an Plean uaillmhianach seo de chuid ITBÁL go mbeifear ag díriú go diongbháilte ar bhearta praiticiúla a dhéanamh chun tacú le cur i ngníomh éifeachtach an phlean. Cuirfear i ngníomh é ina iomláine in am agus forbrófar córas monatóireachta le spriocanna comhaontaithe chun a fheidhmíocht a mheas. 
Duine a cheapadh atá freagrach as cur i ngníomh
Beidh an tUachtarán agus na bainisteoirí sinsearacha freagrach as cur i ngníomh an phlean i gcónaí faoi mhonatóireacht an Choiste Rialaithe. Beidh tacaíocht na foirne ar fad ag teastáil chomh maith le comhoibriú na mac léinn. 
Meastar go mbeidh acmhainn thiomnaithe thacaíochta ag teastáil chun an plean uaillmhianach seo a chomáint ar aghaidh. Ar na bearta atá ann chun tacú lena chur i ngníomh áirítear ceapachán duine a bheidh freagrach as a chomhordú, agus a fhorbróidh plean chun an eagraíocht a oiriúnú chun gur féidir léi tacú leis an straitéis agus é nó í ag díriú ar struchtúir, ar rialachas agus ar chumarsáid inmheánach.  Ar na freagrachtaí a bheidh ar an duine seo áirítear, leis, cúnamh a thabhairt i leith ionchur chuig lucht ceaptha bheartais i dtaobh riachtanais acmhainní, forbairt fhondúireacht chistiúcháin de chuid ITBÁL agus cur i ngníomh straitéise nua margaíochta/brandála. Tá na tionscnaimh seo rí-thábhachtach chun an fhís atá leagtha amach don Institiúid a dhéanamh fíor. Beidh athruithe ó thaobh eagraíochta agus struchtúir ag teastáil agus déanfar línte ama agus spriocanna a fhorbairt.  
Cuirfear struchtúir eagrúcháin in oiriúint de réir na spriocanna agus na gcuspóirí atá sonraithe do shaolré an phlean. Déanfar iniúchadh ar cháilíocht ghníomhaíochtaí na hInstitiúide ar eatraimh réamhshocraithe agus measfar conas atá ag éirí léi spriocanna an phlean a bhaint amach. 
Ionchur chuig Lucht Ceaptha Bheartais
Tá ionchur chuig lucht ceaptha bheartais maidir le riachtanais acmhainní thar a bheith tábhachtach do chur i ngníomh an phlean. Beidh tacaíocht náisiúnta ag teastáil chun tacú leis an Institiúid an doiciméad seo faoi bhunathruithe chun feabhais a chur i ngníomh.  
Fondúireacht Chistiúcháin de chuid ITBÁL a fhorbairt
Bíodh is go mbeidh tacaíocht náisiúnta ag teastáil is dóigh le ITBÁL gur cóir dúinn dul i mbun gnímh chun cistí a bhailiú go neamhspleách chun cur leis an méadú ar acmhainní atá uainn ar an iomlán. Tá faomhadh tugtha ag an gCoiste Rialaithe i gcomhair bhunú Fondúireacht Chistiúcháin. 
Straitéis nua mhargaíochta/bhrandála a chur i ngníomh 
Cuirfear straitéis nua mhargaíochta/bhrandála i ngníomh chun tacú leis an straitéis. Sonrófar  ionad margaidh na hITBÁL de réir láidreachtaí branda na hITBÁL.  
	Tionscnaimh Thacaíochta chun tacú le Cur i nGníomh an Phlean Straitéisigh 

	

	1. Duine a cheapadh atá freagrach as cur i ngníomh agus a chuirfidh plean le chéile chun an eagraíocht a oiriúnú chun tacú leis an straitéis 
a) Struchtúir
b) Rialachas
c) Cumarsáid Inmheánach
d) Córais

	2. Ionchur chuig lucht ceaptha bheartais maidir le riachtanais acmhainní 

	3. Fondúireacht Chistiúcháin de chuid ITBÁL a fhorbairt 

	4. Straitéis nua mhargaíochta/bhrandála a chur i ngníomh 

	

	


Conclúid
Ní chun a leasa féin atá an plean straitéiseach seo ach is céim thosaigh é ar thuras dúshlánach atá ITBÁL ag tógáil uirthi féin. Tá sé rí-thábhachtach go dtacóidh gach aoinne san Institiúid agus sa cheantar maguaird leis an bplean seo i gcomhair bunathruithe chun feabhais, le cúnamh lucht ceaptha bheartais. Is ar an gcuma seo amháin a fhéadfaimid fónamh dár mic léinn, a bheith chun tosaigh ó thaobh taighde de, freastal ar riachtanais an tionscail agus cur leis na dúshláin mhóra maidir le forbairt ár réigiúin. 

















































































Na Príomh-thosaíochtaí straitéiseacha don tréimhse  2009-2013





1.	Clú agus suntas a bhaint amach mar choláiste a roghnaítear 


2. 	Sármhaitheas a fhorbairt i bhfoghlaim agus i dteagasc 


3.	Cumas agus acmhainn thaighde a neartú 


4.	Ról gníomhaí a bheith aici i bhforbairt Tairseach/réigiún Lár na Tíre ó thaobh an gheilleagair, na sochaí, an chultúir agus an chomhshaoil de. 














Fís d’ITBÁL





Beidh ITBÁL ag tógáil ar a cuid láidreachtaí chun go n-éireoidh léi bheith ina coláiste a roghnóidh foghlaimeoirí agus foireann sa réigiún, sa tír agus go hidirnáisiúnta. Bainfear an toradh seo amach trí sármhaitheas nuálaíoch a fhorbairt i dteagasc agus trí feabhas a chur ar an timpeallacht atá dírithe ar fhoghlaim, trí clú láidir a bhunú i dtaighde, i nuálaíocht agus i gcomhoibriú tionsclaíoch i dteannta le ról ceannasaíochta i bhforbairt Tairseach/réigiún Lár na Tíre ó thaobh an gheilleagair, na sochaí, an chultúir agus an chomhshaoil de. 

























































